
Dibertsitate ekologikoa:

zer da eta zerk sortzen dut
]

Jon Larranaga®*

Dibertsitate hitza sarri erabiltzen da gaur egun,
biodibertsitatearena, ingurune naturalari buruzko arazoez,
edo horren kontserbazioaz ari den edonork ia derrigor
erabili beharreko kontzeptua baita. Zer da ordea
dibertsitatea? Hurrengo artikuluan, biologoek bizidunen
aniztasunari buruz, hau da, biodibertsitateari buruz,
egindako lanen ardatz nagusiak azaltzen saiatuko gara.

Dibertsitate ekologikoa:
neurketa eta
dibertsitate-indizeak

Seguruenik, dibertsitate biologi-
koarekin izaten dugun lehen kon-
taktua intuitiboa izaten da, natu-
rari begiratu orduko ohartzen
baikara izaki bizidunen eta horiek
osatzen dituzten komunitateen
eraniztasunaz. Zientziarentzat
ordea, intuizioa ez da aski, eta
horregatik, ekologoak, hurbilketa
intuitiboak hasiera-puntu gisa
hartuta, dibertsitate biologikoa
koantifikatu eta modu objektibo-
an aztertzen saiatu dira, horreta-
rako hainbat neurketa-metodo
eta indize garatu dutelarik.

Dibertsitate ekologikoa neurtze-
ko modurik sinpleena zenbat
espezie dagoen kontatzea da, hau
da, espezie-aberastasuna
neurtzea. Baina, dibertsitatea
horrela neurtzean, komunitatea-

ren egiturari buruzko informazio
garrantzitsua galtzen da, ez baita
espezie ugari eta urrien arteko

bereizketarik egiten. Demagun
adibidez, bi espezieko ehun indi-
biduoz osatutako komunitatea
dugula. Komunitate horrek bi ba-
naketa estremo izan ditzake: es-
pezie bakoitzeko 50 indibiduo
dituena bata eta espezie bateko
99 indibiduo eta besteko bakarra
duena bestea. Intuitiboki ikus
dezakegunez, lehen komunitatea
bigarrena baino dibertsoagoa li-
tzateke, baina aberastasun-indi-
zeek ez dute horrelako ezer
adierazten.

Arazo hori saihesteko, espezie-
-aberastasunaz gain, espezie ba-
koitzaren ugaritasuna kontutan
hartzen duten beste indize ba-
tzuk landu dira (ikus lehen koa-
droa) eta gainera, kontzeptu
berri bat definitu da, komunitate-
aren ekitatibitatearena. Ho-
rrek komunitateko espezieen
banaketa nolakoa den adierazten
du eta maximoa izaten da komu-
nitateko espezie guztiek ordez-
kari-kopuru berbera dutenean.
Espezie batzuk oso ugariak eta
beste batzuk oso urriak direnean
berriz, txikia izaten da.
Dibertsitatea neurtzen dugun
eremuaren tamainak eragin han-
dia izan dezake lortutako emai-
tzan. Horregatik, hiru dibertsi-

Dibertsitatearekin izaten dugun lehen kontaktua intuitiboa izaten da.
Naturari begiratzean laster ohartzen gara izaki bizidunen eraniztasunaz.

I. koadroa. Dibertsitate-indizeak

Dibertsitate-indizerik ezaguneneta-
ko bat, Simpsonena da. Indize
horrek, espezie bakoitza komunita-
tean zein proportziotan agertzen
den kontutan hartzen du (propor-
tzio edo ugaritasun erlatiboa kalku-
latzeko, espezie bakoitzeko indi-
biduo-kopurua edo espezie bakoi-
tzaren biomasa har liteke kontu-
tan) eta ondoko formularen bidez
kalkulazen da:

P~k espezie bakoitzaren propor-
tzioa eta S-k espezie-kopurua (hau
da, espezie-aberastasuna) adieraz-
ten dutelarik.

Indize horrek zoriz populazio bate-
ko bi indibiduo aukeratuz gero,
biak espezie desberdinekoak izate-

Kasu horretan, dibertsitate-indizea
kalkulatzeko formula,

dugu eta ekitatibitatea kalkulatze-

S
Y, PP,

H i=1

H S

Lehen bezala, Pi-k espezie bakoi-
tzeko indibiduoak zein proportzio
edo probabilitaterekin agertzen
diren adierazten du (eta beraz,
XP= 1), eta S espezie-kopurua
edo -aberastasuna da.

H indizea komunitatearen ziurga-
beta: ilaren neurria da. Hori

ko probabilitatea adierazten du eta
beraz, Otik 1erainoko balioak har
ditzake.

Dibertsitate-indize horren balioa
espezie-aberastasunaren eta ekita-
tibitatearen menpe dagoenez,
espezie-aberastasun jakin batentzat
handiagoa izango da dibertsitatea
zenbat eta handiagoa izan ekitatibi-
tatea eta era berean, ekitatibitatea
berbera izanik, hainbat eta handia-
goa izango da dibertsitatea zenbat
eta handiagoa izan espezie-abe-
rastasuna.

Gainera, indize hori ekitatibitatea
kalkulatzeko erabil daiteke, beronen
formula honakoa izango delarik:

Sarri erabiltzen den beste indize bat
informazioaren teoriatik eratorrita-
ko Shannon-Wiener-en H indizea
dugu; horrek ere espezie bakoitze-
ko indibiduoak zein proportziotan
ageri diren kontutan hartzen du.

ulertzeko modurik onena adibide
bat erabiltzea da: demagun komu-
nitate bateko laginak hartzen ari
garela. Komunitatean espezie ba-
kar bateko indibiduoak soilik bage-
nitu, ziurgabetasuna 0 izango liza-
teke, beti aurresan ahal izango bai-
kenuke zein espeziekoak izango
liratekeen aurkitutako indibiduo
berriak. Komunitateko espezie-
-aberastasuna handiagotuz joan
ahala, ziurgabetasuna handiagotu
egingo litzateke, zailagoa izango
bailitzateke aurkitutako hurrengo
indibiduoa zein espeziekoa izango
litzatekeen aurresatea. Era berean,
espezie-aberastasun berdineko,
baina ekitatibitate desberdineko bi
L FERE

g ziurgab
na txikiagoa izango litzateke ekita-
tibitate txikieneko komunitatean
ekitatibitate handienekoan baino,
komunitate horretan espezie ba-
tzuk oso ugariak eta beste batzuk
oso urriak liratekeenez, nahikoa
erraza izango bailitzateke aurkitu-
tako indibiduo berria espezie uga-
riren batekoa izango litzatekeela

aurresatea.

J. Larrafiaga

Intsektuak oso selektiboak dira aukeratzen dituzten

pezie eta landar

landar

iko. Hori dela

eta, landare-dibertsitateak (espezifikoak zein
estrukturalak) eragin handia du horien dibertsitatean.

tate-mota bereizten dira. Diber-
tsitatea ekosistema jakin batetik
atera gabe neurtu denean adibi-
dez, lortutako indizeari alfa di-
bertsitate deritzo. Ekosistema
horretako espezieak zenbatu on-
doren, aldameneko ekosistemeta-
ra jo eta hasieran agertu ez den
hainbat espezie desberdin aurki
daiteke. Espezie berri horiek zen-
batzen jarraituz gero, emendatu
egiten da hasierako kopurua,
baina emendioa ez da beti berdina
izaten, leku berrietan aurki ditza-
kegun espezie desberdinen kopu-
ruaren menpe baitago. Espezie
berri horiek zenbatu ahala
espezie-kopuruan nabari den
emendioaren tasari beta diber-
tsitate esaten zaio. Badago azken
aukera bat, eskualde zabal bateko
espezie guztiak zenbatu eta
eskualde horretako dibertsitatea
kalkulatzea alegia. Horrela neur-
tutako dibertsitateari, gamma
dibertsitate deritzo.

Elhuyar

|a ezinezkoa da ekosistema jakin
bateko espezie guztiak identifika-
tu eta zenbatzea, horrek lan itze-
la eta espezialista askoren lagun-
tza eskatzen baitu. Horregatik,
inoiz ez da azterketa-guneko
espezie guztien dibertsitatea
neurtzen, animali edo landare-
-talde jakin baten (hegaztien, lan-
dare loredunen, tximeleten...)
dibertsitatea baizik.

Espezie-aberastasunen
eragina duten faktoreak

Komunitate guztiek ez dute di-
bertsitate bera. Batzuk landare-
zein animali espezie asko izaten
dute eta beste batzuk, espezie
gutxi batzuk soilik. Desberdinta-
sun horien zergatiari erantzun
egokia bilatzearren, ekologoek
datu esperimental pila bildu on-
doren, hipotesi ugari plazaratu
dute. Jarraian, espezie-aberasta-
sunean eragina duten faktore
nagusiak aztertuko ditugu banan-
-banan, baina beti ere, edozein
komunitateren dibertsitatea
hainbat faktoreren elkarrekintza
konplexuaren menpe egon daite-
keela ahaztu gabe.

Produktibitatea

Landare-ekoizpena faktore asko-
ren menpe dago. Planetako es-
kualde produktiboenak tropiko-
ak dira eta txiroenak aldiz, polo-
ak, tartean eskualde subtropikal
eta epeletatik igaroten den gra-
diente nahikoa argia dagoelarik.
Gradiente hori baldintza klimati-
koek sortua dela dirudi, latitudea
handiagotu ahala txikiagotu egi-
ten baitira lurrera heltzen den
argi-kopurua, batezbesteko ten-
peratura eta hazkundea gerta
daitekeen sasoiaren iraupena. Al-
tuera handiagotu ahala, fenome-
no beretsua gertatzen da, leku
baxuak leku altuak baino produk-
tiboagoak izaten direlarik. Ingu-
rune urtarretan berriz, ekoizpe-

na sakonerarekin lotuta dago
0so, sakonera handiagotzean jai-
tsi egiten baitira uraren tenpera-
tura eta bertara ailega daitekeen
argi-kopurua. Zenbaitetan, basa-
mortu edo oso leku idorretan
kasu, ur-eskasiak mugatzen du
produktibitatea eta beste zenbai-
tzutan hazkunderako ezinbeste-
koa den elikagairen baten ezak.
Animalien elika-katearen oinarria
|andareak direnez eta landare-
-ekoizpenean eragina duten fak-
tore askok animali ekoizpenean
ere eragina izaten dutenez, ani-
mali ekoizpena landareenaren es-
kutik joan ohi da, hau da, landare
asko dagoenean, herbiboro asko
egoten da eta ondorioz karnibo-
ro asko ere bai.

Oro har, ekoizpena haztean, ba-
liabide trofikoen eskuragarritasu-
na eta aniztasuna handiagotu egi-
ten direla eta ondorioz, espezie-
-aberastasuna ere handiagotu
egin litekeela uste da (ikus lehen
irudia). Fenomeno hori hainbate-
tan behatu izan da, baina zenbai-
tetan, ezin da ziurtatu dibertsi-
tate-emendioaren kausa nagusia
baliabide-emendioa izan denik,
beste kausa zehaztugaberen bat
egon litekeelakoaren susmoa bai-
tago.

1. irudia. Hazkundea posible den urt

iraupenak eragin handia du ekoizpenean. Grafiko horrek,
Estatu Batuetako hego-mendebaldeko basamortuetan

sasoi horren i
b en arteko erlazioa

Dena den, ez dirudi aipatu feno-
menoa unibertsala denik. Alde
batetik, ekoizpena handiagotzean
dibertsitatea jaitsi egiten dela adi-
tzera ematen duen beste hainbat
behaketa eta esperimentu egin da
(ikus 2. koadroa eta 2. irudia). Gi-
zakiak eragindako eutrofizazioa-
ren ondorioz ekoizpen primario-
ak gora egin duenean adibidez,
fitoplaktonaren dibertsitateak
behera egin duela ikusi da hainbat
laku, ibai eta eskualde itsastar eta
estuarinotan. Bestetik, munduko
landare-komunitate aberatseneta-

Orografia dibertsoko lekuetan, leku homogenoetan baino espezie

gehiago bizi da.

2. koadroa. Camargako kaio eta limikoloen
komunitatearen gora-beherak

Camarga Rodano ibaiaren deltan dago, Marsella hiritik gertu. SOeko ha-
markada bitartean, eskualde horretako kaio eta limikoloen komunitateak
edozein hegazti-komunitatetan espero litekeen egitura zuen, Zenbait espe-
zie 0so arruntak ziren, beste batzuk nahikoa ugariak ziren eta gero, kopu-
ru desberdin baina gero eta txikiagotan agertzen ziren espezieak zeuden.
Aipaty hamarkadan hasi eta gaurdaino iraun duen hazkunde-prozesuaren
ondorioz, Camargako komunitate hori erruz aldatu da. Arroz-kultiboak
hedatzeak, arrantza-teknika berriak sartzeak eta batez ere, Marsellatik itsaso-
ra isuritako hondakin organik kopuruaren dio itzelak eskuald
horretan itsasoak inoiz baino materia organiko gehiago izatea ekarri du. 0 ) — Ly
Eutrofizazio-prozesu horren ondorioz, asko hazi da hegazti-kopurua (taulatan 0 ! PHK 2 3
biomasa gisa neurtuta), baina hazkundea ez da uniformea izan, espezie bazuk

beste batzuk baino askoz ugariagoak egin dira eta. Ondorioz, espezie-
-aberastasuna berdina izan arren, dibertsitatea (Shannon-Wieneren indizea-
ren bidez adierazita) murriztu egin da, ekitatibitatea txikiagoa egin baita.

3. irudia. Fosforo eta potasio gatzak Malaysiako ohan

P zgarr gisa
erabili dira hemen. Ikus daitekeenez, nutriente horiek urrial

espezie gehiago bizi dela dakigu).
Hori dela eta, heterogenotasun
espazial handiko inguruneetan,
mikrohabitat, mikroklima, gorde-
|eku eta oro har, baliabide-

N 1 direnean, zuhaitz-dibertsitatea txiki samarra izaten da, eta
[ 1956 l 1970 | kopurua handiagotu ahala, zuhaitz-kopurua ere handiagotu
— egiten da. Hala ere, kopurua oso handia denean (0so Jurzon
= ¢ ) dibertsi | i
Espezieak B‘O(I:;“ | Esperieak B‘?:;’a lurzoruetan baino baxuagoa dela ikus daiteke.
; tsitatea beste hainbat faktoreren
Antxeta mokogorria | 1.740 Antxeta mokogorria | 6.000 menpe dagoela dirudi.
Txenada arrunta 840 Txenada arrunta 1.716
Kaio hauskara 720 Kaio hauskara 570
Abozeta 560 Abozeta 525 Heterogenotasun espaziala
Txenada mokobeltza 100 Txenada mokobeltza 226
Txenada txikia 40 Txenada txikia 40 Aspalditik dakigu orografia diber-
Txenada hankabeltza 7 Txenada hankabeltza 29 tsoko lekuetan leku homogenoe-
tan baino espezie gehiago bizi
== 5 dela (esate baterako, eskualde
| Toula | 4.007 I [ Totla I 9.106 I menditsuetan lautadetan baino

Dibertsitatea (H) I 2,06 I[

riko bi, Australiako paramoak eta

Ekoizpen primarioa
(karbono gramoak milia karratuko eta urteko)

2. irudia. Danimarkako 20 lakutan bildutako datuekin
egindako grafiko horrek adierazten duenez, ekoizpena
handiagotzean, Cladocera generoko brakiopodoen

dibertsitateak behera egiten du.

Hego Afrikako "fynbo"-a, oso lur-
zoru txiroetan hazten direla ikusi
da, nutriente gehiago dituzten
beste hainbat lekutako komunita-
teek askoz dibertsitate baxuagoa
dutelarik. Azkenik, badaude ere
dibertsitate maximoa ekoizpen-
-maila ertainetan ematen dela eta
ekoizpena jaitsi edo igotzean di-
bertsitateak behera egiten duela
aditzera ematen duten lanak (ikus
3. irudia).

Beraz, oro har, oso produktibita-
te baxuko lekuetan, horren
emendioak dibertsitatea igoarazi
dezakeela uste da. Produktibitate
ertain edo altuetan aldiz, diber-

A

-aukera gehiago dagoela eta
horrek ingurune horietan espe-
zie gehiago bizitzea faboratzen
duela uste da.

Hori konfirmatzeko egin diren
lan gehienek, landare- eta animali
dibertsitateak erlazionatzen saia-
tu dira eta gehienetan, biak oso
erlazionatuta daudela erakutsi
dute (ikus 4. irudia).

Harraparitza
Zenbait esperimentutan harrapa-

ritzak ere espezie-dibertsitatean
eragina izan dezakeela ikusi da.

uyar

Hegazti-dibertsitatea oso erlazionatuta egoten da landarediaren
dibetsitate estrukturalarekin. Zenbat eta handiagoa izan azken hori,
hainbat eta handiagoa izango da hegazti-dibertsitatea.

Gai horri buruzko lanik ezagune-
na R. T. Painek Pisaster ochraceus
itsas izar karniboroarekin eginda-
koa da. Itsas izar hori Ozeano
Bareko itsasertz harritsuetako
eskualde intermarealean bizi da,
eta esperimentua egin zen le-
kuan, muskuiluz, lanpernaz, lapaz
eta beste hainbat molusku- eta
balano-espeziez elikatzen zen
(ikus 5. irudia). Gainera, espezie
horiekin batera belaki bat eta lau
alga-espezie bizi ziren, guztira 15
espeziez osatutako komunitatea
osatzen zutelarik.

10 .

Landare-espezieen dbertsitatea (H)

Esperimentua egiteko, Painek
eremu txiki bat mugatu eta hain-
bat urtetan bertara sartzen ziren
itsas izar guztiak kanporatu zi-
tuen, hango beste espezieetan
eraginik izan ez zezaten. Aldian
behin, eremu horretako ornoga-
be-dentsitatea eta algen estal-
dura-maila aztertu zituen eta
kontrolerako erabili zuen eremu
batekin (itsas izarrak ibili zitezke-
en eremu batekin) konparatu
zuen. Esperimentuak iraun zuen
denboran, kontrolerako ere-
muan ez zen aldaketarik gertatu,

baina itsas izarrik gabeko ere-
muan aldaketa sakonak gertatu
ziren eta esperimentua bukatu-
tzat eman zenerako, espezie-
-kopurua | Setik 8ra jaitsi zen.
Untxiekin ere antzeko hainbat
lan egin da eta lortutako emai-
tzak parekoak izan dira. Untxiak
belarrez elikatzen dira eta ez dira
0s0 selektiboak, normalean lan-
dare handi eta hurbilenak soilik
jaten dituztelarik. Aurreko kasu-
an bezala, untxien presioa txikia-
gotu edo desagertu egiten zene-
an, horiek elikatzen ziren larree-
tako landare-dibertsitateak behe-
ra egiten zuela ikusi zen, baina
kasu horretan, dibertsitatea pre-
sioa handiagotzean ere jaisten
zela ikusi zen.

Aipatutakoen antzeko esperi-
mentu asko egin dira lehorreko
zein ureko hainbat karniboro eta
herbibororekin eta askok antze-
ko emaitzak eman dituzte, baina
ekologian arrunta denez, zenbait
kasutan emaitzak kontrakoak
izan dira. Hau da, harrapariaren
presioak dibertsitatea jaitsi egin
dezakeela ikusi da (ikus 6. irudia).
Oro har, harraparien presioa
desagertutakoan, harrapakinen
hazkundea mugatzen duen fakto-
re nagusia desagertzen dela uste
da. Ondorioz, espezie horiek
nahi adina haz daitezke, eta balia-
bideekiko lehian hasten dira,

10r .
(B -
32 <
1+ 5
b * '
5' . .
4 ' ;
] 5 10 H
Land: asoko estaldura (%)

4. irudia. Beti exin xiurta daiteke animali dibertsitatean eragin gebien izaa duen
hhunahrdam&bms’muhm&nl.hmhoﬂ landare-dibertsitatea eragin

Dena den,

L

Geuzten grafiko horietan dus dakeleenez,

anenali dibertsitatea landare-dibertsitatearekin konparatu ordez, lindarediaren
didbertsitate estruktoralarekin korparat direncan, emaitza positiboak lortu dira.

A

5. irudia. Pisaster generoko itsas izarren erlazio trofikoak.

lehiarako hobekien moldatuta
dauden espezieak garaile irten
eta asko ugalduko direlarik.
Lehiari aurre egiteko moldame-
nik ez dutenen populazioak aldiz,
murriztu edo desagertu egingo
dira eta dibertsitateak behera
egingo du.

Hori guztia harrapariak aldian
aldiko espezie ugarienetaz edo
|ehiakidetzan nagusi irtengo lira-
tekeen espezieez elikatzen dire-
nean gertatzen dela uste da.
Harrapariek lehian desfaboratuta
dauden espezieak jaten dituzte-
nean aldiz, espezie horiek desa-
gertu eta dibertsitatea txikiagotu
egin daitekeela uste da.

Lehia

Hainbat espezieren artean balia-
bideengatiko lehia sortzen bada,
bi gauza gerta daitezke. Batzutan,
baliabideak ugariak eta anitzak di-
renean batik bat, espezie bakoi-
tza baliabide desberdinak hustia-
tzen espezializa daiteke eta ho-
rrela espezie desberdinen arteko
|ehia minimizatu egiten da. Bes-
tetan, lehia gogorra bada eta es-
pezializaziorako aukera handirik
ez badago, lehiarako hobe pres-
tatuta dauden espezieek besteak
desagertarazten dituzte.

Beraz, baliabide ugari eta anitze-
ko eskualdeetan, lehiak espeziali-
zazioa bultzatu eta dibertsitatea
handiagoa izatea egin lezake,
baina espezializaziorako aukera-
rik eskaintzen ez duten eskualde-
etan, lehia sortuz gero espezie-
ren bat desagertu egin beharko

| uke eta dibertsitatea txikiagotu
egingo litzateke.

Ingurune-gogortasuna

Oso faktore abiotiko estremoak
(oso tenperatura altu edo baxua,
azidotasun edo alkalinitate han-
dia, gatz-kontzentrazio altuak,
erabateko iluntasuna, urik eza,
etab.) izaten dituzten ingurunee-
tan, adaptazio morfologiko edo
fisiologiko bereziak dituzten izaki
gutxi batzuk soilik bizi ohi dira.
Hori dela eta, baldintza abiotiko
estremoek dibertsitatean eragin
zuzena izan dezaketela pentsatu
ohi da (ikus 7. irudia).

Dena dela, ingurune horietako
produktibitatea eta heterogeno-
tasun espaziala txikiak izaten di-

(2) Zonalde intermarealeko putzuak

Littorina littorec-ren dentsitatea (m?)

renez eta askotan oso azalera
txikiko gune isolatuak izaten di-
renez, sarritan ez dago batere
argi dibertsitatean eragin gehien
izaten duen faktorea gogortasuna
bera edo beste faktore horietako
bat den.

Aldakortasun klimatikoa eta
ingurune-egonkortasuna

Klima egonkorra edo aldakorra
izateak eta aldakortasuna aurri-
kusgarria izateak edo ez eragin
handia izan dezakete dibertsita-
tean.

Klima egonkorrek oso espezia-
lizazio-maila altuko izakiak sor-
tzea ahalbidetzen dute, edozein
baliabide (landare-mota jakin ba-
ten nektar, fruitu edo haziak, ani-
maliaren bat, etab.) urte osoan
eskuragarri izateak baliabide
horretaz soilik elikatuko den iza-
kiren bat sortzea ahalbidetzen du
eta. Aldiz, espezializazioak erra-
zago egiten du ingurune berean
espezie gehiago bizitzea, espezie
bakoitzak baliabide gutxi batzuk
ustiatzen dituenez, espezieen ar-
teko lehia txikiagoa izaten baita.
Hori guztiagatik, klima egonko-
rreko lekuetan dibertsitatea han-

(b) Uretik kanpoko substratuak

s

&. irudia. Littorina fittorea algaz elikatzen den itsas marraskiloa da. Marraskilo hori zonalde
Intermarealeko putzutan alatzen denean, alatze-presioa handi samarra izateak dibertsitatea
altu mantentzen laguntzen du, baina presioa gehiegi handiagotzen bada dibertsitatea jaitsi
egiten da. Marmloloal( uretik kanpo gelditzen diren substratuetako algak alatzen dituenean

k behera egiten du alatze-presi di

orduko.

ZIENTZIA ETAyTEKNIKA

7. irudia. Landatu gabeko larreen landare-dibertsitate
maximoa pH-balio ertainetan ematen da, azidotasun

handiko lurzorutan, ezpezie-aberastasuna askoz
txikiagoa izaten delarik.

dia izatea espero liteke. Baina
bestetik, klima aldakorra baina
aurrikusgarria denean (hau da,
hainbat urte-sasoi markatu be-
reizten direnean), sasoi bakoitze-
ko baldintzetara moldatutako es-
pezieak egotea eta ondorioz, di-
bertsitatea klima egonkorra ba-
litz baino handiagoa izatea ere
espero liteke.

Klima ezegonkorrek bi motako
eragina izan dezakete ekosiste-
mako dibertsitatean. Alde bate-
tik, baliabideen eskuragarritasu-
na oso aldakorra izango litzate-
keenez, 0so espezie espezializa-
tuak egotea ekidin lezakete,
baina bestetik, espezie desberdi-
nen arteko lehiakidetza nagusi
egitea eta zenbait espeziek lehia-
kide ahulagoak desagertaraztea
ere ekidin lezakete. Hori dela
eta, klima pixka bat ezegonkorra
izateak dibertsitatea altu man-
tentzen laguntzen duela eta eze-
gonkortasuna oso handia edo
oso txikia izateak dibertsitatean
eragin negatiboa izan dezakeela
pentsatzea ere posible da. Oihan
tropikala adibidez, oso dibertsoa
da, baina are dibertsoagoa per-
turbazio txikiak gertatu diren
lekuetan. Ekaitzen batek soilgu-
neren bat eratu duen lekuetan

1996.eko URTARRILA

J. Larraiaga

esate baterako, landare gehiago
aurki daiteke, oihana suzesio-
-egoera desberdinetan dauden
zatiz osatutako mosaikoa baita
leku horietan.

Oraingoz hipotesi horiek konfir-
ma edo errefusa dezakeen datu
gutxi dago, baina dauden gehie-
nek egonkortasun klimatikoak
dibertsitatean eragin faboragarria
duelako hipotesiaren aldekoak
direla dirudi (ikus 3. koadroa).

Ingurunearen adina: denbora
ebolutiboa

Komunitateek perturbazioren
bat jasaten dutenean, bertako es-
pezie asko desagertu egiten dira
eta dibertsitatea jaitsi egiten da.
Geroago, perturbazioa desager-
tutakoan, suntsitutako espezieen
lekua betetzen duen hainbat es-

pezie agertzen dira (horiek,
lehengo espezie zaharrak edo
perturbazioaren ondoren ebolu-
zionatutako espezie berriak izan
daitezke) eta kolonizazio-pro-
zesu horren ondorioz dibertsita-
teak berriro gora egiten du.

Zenbait autoreren ustez, diber-
tsitate baxuko komunitateak per-
turbazioren bat jasan ondoren
oreka-egoerara itzultzen ari di-
ren komunitateak dira eta diber-
tsitate altukoak aspaldian aldatu
gabeko komunitate helduak.

Hipotesi hori, Pleistozenoko gla-
ziazioek munduko dibertsitatean
izan duten eragina esplikatzeko
erabili da batik bat. Horrela, es-
kualde aberatsenak (tropikoak)
glaziazioen eraginik jasan ez zu-
ten eskualdeak lirateke eta diber-
tsitate baxuagoa duten beste
guztiak glaziazioetan galdu zuten
oreka (eta dibertsitatea) berres-

Landare-dibertsitate maximoa pH-balio ertainetan ematen da. Lurzoru
azidoetan, ezpezie-aberastasuna txikiagoa izaten da

kuratzeko bidean leudekeen es-
kualdeak lirateke.

Dena dela, hipotesi hori frogatu
gabe dago oraindik. Horretarako,
antzina eskualde guztiek dibertsi-
tate bera izan zutela eta dibertsi-
tate hori gaur egungo dibertsita-
te maximoaren parekoa izan zela
frogatu behar da, baina erregis-
tro fosilean ez da horren arras-
torik aurkitu. Gainera, Pleistoze-
noko aldaketa klimatikoek tropi-
koetan ere eragina izan zutela
dirudi.

Hegaztiak oso ikuskorrak direnez,
sarri erabiltzen dira dibertsitateari
buruzko lanak egiteko.

-

3. koadroa. Sandersen egonkortasun-denbora hipotesia

Hipotesi horrek inguruneko parametro guztiek (tenperaturak, hezetasu-
nak, gazitasunak, oxigeno-kontzentrazioak, pH-ak...) dibertsitatean duten
eragina kontutan hartzen du, eta erlazio handia du beraz, egonkortasun kli-
matiko eta ingurune-gogortasunarekin.

Hipotesiak dioenez, ingurunea oso gogorra edo/eta aurrikusgaitza denean,
bertako izakiak faktore fisikoen menpe egoten dira eta estres fisiologiko
handia jasan behar izaten dute. Horrek asko murrizten du bertan bizi dai-
tekeen izakien kopurua eta beraz, dibertsitatea. Aldiz, ingurune-
-gogortasuna eta ezegonkortasuna txikiak direnean, komunitatearen egitu-
ra kontrolatzen duten faktoreak harreman biologikoak izaten dira eta
horrelakoetan, dibertsitatea altua izaten da.

E Estres fisiologikoaren gradientea

Altua Baxua

Harreman biologikoen
nagusitasuna

Inguruneko  Faktore fisikoen
nagusitasuna

indarrak

Espezie-dibertsitatea

Beraz, leku batzuek egonkorrak izan arren, oso gogorrak direlako dute
dibertsitate txikia (Utah-eko Laku Gazi Handiak esate baterako), eta beste
batzuen dibertsitate txikiaren arrazoia aldi berean gogorrak eta aurrikus-

gaitzak izatea da (euri gutxi egiten duen basamortuak kasu).

esplikaziorik. Zenbait faktorek
oso esplikazio egokiak eskaintzen
dituzte kasu batzuetan, baina ez
dirudi beste zenbaitzutan zeriku-

Faktore desberdinen arteko
elkarrekintza

Artikuluan zehar ikusi dugunez,

asko dira dibertsitatearen gora-
beherak esplikatzeko erabili di-
ren faktoreak, baina ez dago
edozein kasutan baliagarri zaigun

sihandirik dutenik. Beste hainbat
faktore esplikazio osagarri gisa
soilik erabil daitezkeela dirudi eta
badaude ere, zenbaitzutan eko-

sistemaren dibertsitatea altua
izatea eta beste hainbatetan di-
bertsitatea baxua izatea eragiten
duten faktoreak.

Hori guztiagatik, dibertsitatea fak-
tore horietako hainbaten (edo
guztien) elkarrekintzaren ondorio
dela pentsa daiteke (ikus 8. iru-
dia). Hau da, dibertsitatea altua
izango da faktore horien konbi-
nazioa egokia denean eta baxua
konbinazio hori desegokia denean
edo faktoreren baten eragin nega-
tiboa oso nabaria denean.

* Biologoa




